
Ўзбекистон Республикаси номидан  

Ҳ  У  К  М 
 

2021 йил 22 январь куни, жиноят ишлари бўйича Ғузор туман 

судининг биносида очиқ суд мажлисида, шу суднинг раиси Н.Ашуровнинг 

раислигида, судья ѐрдамчиси А.Бердикуловнинг котиблигида, давлат 

айбловчиси Ғузор туман прокурори ѐрдамчиси С.Абдиғаниев, судланувчи 

Э.Мамиров ва унинг ҳимоячиси - адвокат Ш.Абрахматов, жабрланувчи 

Ф.Сайитова, марҳуманинг қонуний вакили А.Халиков, фуқаровий даъвогар 

Г.Мелиқулованинг иштирокида, Ўзбекистон Республикаси Жиноят 

кодексининг 266-моддаси 2-қисми билан айбланган Мамиров Элдоржон 

Марифжоновичга оид 1-1805-2001/100-сонли жиноят ишини кўриб чиқди.  

Мамиров Элдоржон Марифжонович (Mamirov 

Eldorjon Marifjonovich), 1995 йил 26 декабрь куни 

Сурхондарѐ вилояти Денов туманида туғилган, ўзбек, 

Ўзбекистон фуқароси, маълумоти олий, бўйдоқ, 

муқаддам судланмаган, ишламайди, Сурхондарѐ 

вилояти, Денов тумани, Водий маҳалласи, Миришкор 

кўчаси, 27-уйда яшайди, “гаров” эҳтиѐт чораси 

қўлланган, айблов хулосаси нусхасини 2020 йил  

15 октябрда олган.    

Суд, судланувчи, жабрланувчи, марҳуманинг қонуний вакили ва 

фуқаровий даъвогарнинг кўрсатувларини эшитиб, иш бўйича тўпланган ѐзма 

далилларни текшириб чиқиб, тарафларнинг музокара нутқларини ҳамда 

судланувчини охирги сўзини тинглаб, қуйидагиларни  
 

а н и қ л а д и : 
 

Судланувчи Э.Мамиров 2020 йил 2 октябрь куни соат 15 ларда, 

ишончнома орқали бошқарувида бўлган онаси Г.Мелиқуловага тегишли 

“Nexia” русумли 75 L 202 DA давлат рақам белгили автомашинаси билан  

А-378 “Самарқанд-Ғузор” автомобиль йўли бўйлаб, Самарқанд шаҳри 

томондан Ғузор тумани томон ҳаракатланиб келиб, Ғузор тумани, Ярғунчи 

қишлоғи ҳудудидан ўтувчи йўлнинг 136-километрига келганида, “Йўл 

ҳаракати қоидалари”нинг 77-банди 1-қисми талабларга риоя қилмасдан, 

ушбу талабларни қўпол равишда бузиб, автомашинани ўз-ўзига ишониш 

билан бошқариб, автомашина йўналиши бўйича йўл ўртасида турган бир бош 

эшакни уриб юбориб, бошқарувни йўқотиб, йўлнинг ўнг томон четки 

қисмидаги чуқурликка тушиб кетиб, йўл-транспорт ҳодисасини содир 

қилган. 

Натижада, Э.Мамировнинг бошқарувидаги “Nexia” русумли 75L202DA 

давлат рақам белгили автомашинада йўловчи сифатида кетаѐтган 

Ш.Хусаинова ва Ф.Сайитова тан шикасти олишиб, Ғузор тумани Тиббиѐт 

бирлашмасининг “Жонлантириш” бўлимига ѐтқизилган ва кўрсатилган 

тиббий муолажаларга қарамасдан, Ш.Хусаинова шу куни соат 11 ларда вафот 

этган. 

Суд-автотехника экспертиза хулосасининг 2020 йил 13 октябрь 

кунидаги 21-05(2831)13.1 Z 1707-cонли хулосасига кўра, “Nexia” русумли 

75L202DA давлат рақам белгили автомашина ҳайдовчиси “Йўл ҳаракати 

қоидалари”нинг 77-банди 1-қисми, яъни “Ҳайдовчи ҳаракатнинг 

серқатновлигини, транспорт воситаси ва юкнинг хусусияти ҳамда ҳолатини, 

йўл ва об-ҳаво шароитини, шунингдек, ҳаракатланиш йўналишидаги 

кўринишни ҳисобга олган ҳолда транспорт воситаси тезлигини 

белгиланганидан оширмасдан бошқариши керакли тўғрисида”ги талабларига 

зид равишда ҳаракат қилгани кўрсатилган. 

Ўзбекистон Республикаси соғлиқни сақлаш вазирлиги Республика 

суд-тиббий экспертиза илмий амалий маркази Қашқадарѐ филиалининг Ғузор 

туман суд-тиббий экспертиза бўлинмасининг 2020 йил 8 октябрь кунидаги 

№407/52-Ғ-Хўж-Хўж-сонли хулосасига кўра, Ф.Сайитовага ѐпиқ калла мия 

шикастланиши, бош мияни чайқалиши, бурун устки юзасини, юқори лаб 

соҳасини эзилиб йиртилган яраси кўринишидаги жароҳатлар етказилган 

бўлиб, ушбу жароҳатлар оғирлик даражаси бўйича соғлиқнинг қисқа 

муддатга, яъни олти кундан ортиқ, аммо йигирма бир кундан кўп бўлмаган 

даврда ѐмонлашувига олиб келган енгил шикаст гуруҳига киритилиши қайд 

этилган. 

Ўзбекистон Республикаси соғлиқни сақлаш вазирлиги Республика 

суд-тиббий экспертиза илмий амалий маркази Қашқадарѐ филиалининг Ғузор 

туман суд-тиббий экспертиза бўлинмасининг 2020 йил 14 октябрь кунидаги 

№12-Мурда-сонли хулосасига кўра, Ш.Хусаиновага орттирилган қўшма 

шикастланиш, бош мияни очиқ шикастланиши, бошининг юмшоқ 

тўқималарининг остига қон қуйилиши, бошни чап чакка суягини ѐрилиб 

синиши, мия қаттиқ ва юмшоқ пардалари юзаларига, мия тўқимасига ва 

мияча устки юзаларига қон қуйилиши, қорин бўшлиғи ва кўкрак қафаси 

аъзоларининг ѐпиқ шикастланиши, кўкрак қафаси чап томонлама 5, 6,  

7-қовурғаларининг ѐпиқ силжаб синиши ва атроф тўқимасига қон қуйилиши, 

талоқни ѐрилиши, ўпкалар бўлаклари олд, оралик юзалари ва илдиз қисмига 

қон қуйилишлари, ичак тутқичларига, буйраклар атроф ѐғ тўқимасига қон 

қуйилишлари, ўнг сон суягини пастки учлигидан ѐпиқ синиб-силжиши, ўнг 

қўл кафт суягини ѐпиқ синиб силжиши бошни чап пешона-чакка сҳаларини, 

ўнг қўл кафт устки юзасини эзилиб йиртилган яралари танада кўплаб 

қонталаш ва шилинмалари кўринишидаги жароҳатлар етказилган бўлиб, 

ушбу жароҳатлар ўлимга сабаб оғир тан жароҳатлари белгиларига эгалиги 

кўрсатилган. 

Судланувчи Э.Мамиров судда, айбига тўлиқ иқрор ва пушаймонлик 

билдириб, онаси Г.Мейлиқуловага тегишли бўлган “Нексия” русумли 

75L202DA давлат рақамли автомашинани ишончнома орқали бошқариб 

келишини, 2020 йил 01 октябрь куни соат 20:30 ларда Тошкент шаҳридан 

Сурхондарѐ вилоятига кетувчи икки нафар фуқаролани, яъни Ф.Сайитова ва 

Ш.Хусаиноваларни автомашинасига миндириб Тошкент шаҳридан 

Сурхондарѐ вилоятга қайтгани, 2020 йил 2 октябрь куни соат 02:30 ларда 

Қашқадарѐ вилояти Ғузор тумани “Ярғунчи” қишлоғига яқинлашиб 

қолганида йўлнинг устида 4 бош эшак турганлигини кўргани, унинг 

бошқарувида бўлган автомашинасини соатига 80 км тезликда боқариб 

келгани, 4 бош эшакни тахминан 50 метрлардан кўргани, ушбу эшакларнинг 

2 боши йўлнинг қатнов қисмини қоплаб турганлиги сабабли автомашинанинг 

тормозини босиб, ўнгга томонга бургани, лекин йўлнинг ўнг томонида ҳам 

қолган 2 бош эшак асфальтга бирданига югуриб чиққанлиги сабабли бир бош 

эшакни автомашинанинг ўнг олд томони билан уриб юборгани, шундан сўнг 

автомашина бошқарувини йўқотиб йўлнинг ўнг томони четки қисмидаги 

чуқурликка тушиб кетиб йўл танспорт ҳодисаси содир қилгани, у 

автомашинадан тушиб аввал Ш.Хусаиновани, ундан кейин Ф.Сайитоваларни 

автомашинадан олиб чиқиб йўловчи автомашинаси билан уларни Ғузор 

тумани марказидаги шифохонага олиб боргани, лекин Ш.Хусаинова 

шифохонада вафот этгани, жабрланувчилар ва фуқаровий даъвогарларга 

етказилган зарарларни тўлиқ қоплаб бергани, унга нисбатан уларни 

даъволари йўқлигини, қилган ишидан пушаймолигини баѐн қилиб, қонуний 

енгиллик беришни сўради.  

Марҳуманинг қонуний вакили А.Холиқов судда, марҳума 

Ш.Хусаинова турмуш ўртоғи бўлгани, Тошкент шаҳрига яшовчи қизи 

М.Холиқовани уйида 5-6 кун меҳмон бўлиб, 2020 йил 1 октябрь куни турмуш 

ўртоғи Ш.Хусаинова унга қўнғироқ қилиб, уйга қайтаѐтганлигини айтгани, 

2020 йил 2 октябрь куни эрталаб соат 08 ларда унга нотаниш рақам қўнғироқ 

қилиб, турмуш ўртоғи Ш.Хусаинова 2020 йил 02 октябрга ўтар кечаси соат 

03 ларда Қашқадарѐ вилояти Ғузор тумани ҳудудида йўл транспорт 

ҳодисасига учрагани, ҳозирда турмуш ўртоғи Ғузор тумани марказий 

шифохонасида даволанаѐтганини айтгани, шундан сўнг Ғузор туманига 

боргани, турмуш ўртоғи Ш.Хусаинова шифохонага вафот этгани, 2020 йил 

03 октябрь куни турмуш ўртоғи Ш.Хусаиновани диний расм-русумларга кўра 

дафн қилгани, Э.Мамиров турмуш ўртоғи Ш.Хусаинова шифохонага 

даволанишига ва дафн маросимларига кетган харажатларни тўлиқ қоплаб 

бергани, унга нисбатан даъвоси йўқлигини баѐн қилиб, қонуний енгиллик 

беришни сўради. 

Жабрланувчи Ф.Сайитова судда, 2020 йил 1 октябрь куни соат  

22 ларда, Тошкент шаҳридан Сурхондарѐ вилояти Денов туманидаги яшаш 

уйига қайтмоқчи бўлгани, унга олдиндан таниш бўлган Э.Мамировни 

автомашинасида йўлга чиқишгани, ундан ташқари автомашинага унга таниш 

бўлмаган яна бир нафар аѐл киши мингани, ўзи автомашинанинг олд 

ўриндиғига ўтиргани, 2020 йил 2 октябрь куни соат 03 ларда Қашқадарѐ 

вилояти Ғузор тумани ҳудудидан ўтиб бораѐтганида йўлнинг ўрта қисмида 

икки бош эшак турганлигини кўргани, Э.Мамиров эшакларни уриб 

юбормасликка ҳаракат қилгани, лекин йўлда бўлган бир бош эшакни уриб 

юборгани ва йўл четидаги чуқурликка тушиб кетгани, шундан сўнг қаттиқ 

зарбадан хушини йўқотгани, ўзига келганида шифохонада ѐтганини билгани, 

шифохонага ѐтиб даволаниши учун кетган 1.000.000 сўм моддий зарарларни 

Э.Мамиров тўлиқ қоплаб бергани, унга нисбатан даъвоси йўқлигини баѐн 

қилиб, унга қонуний енгиллик беришни сўради. 

Фуқаровий даъвогар Г.Мелиқулова судда, Э.Мамиров ўғли бўлишини, 

унга тегишли бўлган “Нексия” русули 75L202DA давлат рақамли 

автомашинани ўғли Э.Мамиров ишончнома орқали бошқаришини, 2020 йил 

2 октябрь куни ўғли Э.Мамиров Қашқадарѐ вилояти Ғузор тумани ҳудудида 

йўл-транспор ҳодисаси содир қилгани, оқибатда бир нафар аѐл киши вафот 

этгани, бир нафар аѐл эса тан жароҳати олганини эшитгани, автомашинага 

етказилган зарар бўйича ўғли Э.Мамировга даъвоси ва эътирозлари 

йўқлигини баѐн қилиб, ўғли Э.Мамировга нисбатан қонуний енгиллик 

беришни сўради. 

Судланувчи Э.Мамировнинг айби, ҳодиса содир бўлган жойни кўздан 

кечириш баѐнномаси, чизмаси ва унга илова қилинган фотосуратлари, 

экспертиза хулосалари, жабрланувчи, марҳуманинг қонуний вакили ва 

фуқаровий даъвогар деб эътироф этиш тўғрисида қарор, жиноят ишида 

айбланувчи тариқасида иштирок этишга жалб қилиш ҳақида қарор ҳамда 

ишдаги бошқа далиллар билан исботланди. 

Суд, судланувчи Э.Мамировнинг ҳаракатлари дастлабки тергов 

органи томонидан Ўзбекистон Республикаси ЖКнинг 266-моддаси  

2-қисми билан тўғри квалификация қилинган деб ҳисоблайди.  

Суд, Ўзбекистон Республикаси Олий суди Пленумининг 2014 йил  

23 майдаги “Суд ҳукми тўғрисида”ги 07-сонли қароридаги ҳамда 2006 йил  

3 февралдаги “Судлар томонидан жиноят учун жазо тайинлаш амалиѐти 

тўғрисида”ги 1-сонли Қарорининг 3-бандидаги, Жиноят кодексининг  

8, 54-моддалари мазмунига кўра, жазо адолатли бўлиши - ҳар бир ҳолатда 

индивидуал тайинланиши, жиноятнинг хусусияти ва ижтимоий хавфлилик 

даражасига, айбдорнинг шахсига, шунингдек, жазони енгиллаштирувчи ва 

оғирлаштирувчи ҳолатларга мувофиқ бўлиши кераклиги ҳақидаги 

тушунтиришларига риоя қилиб, Э.Мамировга жазо тури ва меъѐрини 

тайинлашда қилмишига иқрор ва пушаймонлигини, муқаддам судланмагани, 

жабрланувчи, марҳуманинг қонуний вакили ва фуқаровий даъвогарни 

даъвоси йўқлигини жазони енгиллаштирувчи ҳолат деб топиб, жазони 

оғирлаштирувчи ҳолатлар эса мавжуд эмас деган хулосага келиб, содир 

этилган жиноятнинг ижтимоий хавфлилик даражаси ва хусусиятини инобатга 

олиб, унинг қилмишини жазога сазовор деган тўхтамга келиб, унга 

Ўзбекистон Республикаси ЖКнинг 266-моддаси 2-қисми билан ЖК  

57-моддасини қўллаб, ЖКнинг 45-моддасига асосан транспорт воситаларини 

бошқариш ҳуқуқидан маҳрум қилган ҳолда ахлоқ тузатиш ишлари жазоси 

тайинлашни, ахлоқ тузатиш ишлари жазосини ижросини Сурхондарѐ 

вилояти, Денов туман ИИБ Пробация гуруҳи зиммасига юклашни, ахлоқ 

тузатиш ишлари жазосини ўташ муддатини маҳкум ишга жойлашиб, 

ҳақиқатда иш бошлаган кундан бошлаб ҳисоблашни, транспорт воситаларини 

бошқариш ҳуқуқидан маҳрум қилиш жазосини ижро қилишни Сурхондарѐ 

вилояти ИИБ ЙҲХБ бошлиғи зиммасига юклашни, муайян ҳуқуқдан маҳрум 

қилиш туридаги қўшимча жазони ўташ муддатини ҳукм қонуний кучга 

кирган вақтдан бошлаб ҳисоблашни, унга нисбатан қўлланилган гаров эҳтиѐт 

чорасини бекор қилиб, 4.460.000 сўм гаров пулини тегишлилиги бўйича 

гаровга қўювчи Хамроқулов Марифжон Мамировичга қайтаришни лозим 

топди. 

Суд, жиноят оқибатида етказилган моддий ва маънавий зарарларни 

ундириш масаласида низо келиб чиқса, фуқаролик суд ишларини юритиш 

тартибида даъво келтириш ҳуқуқи борлигини жабрланувчи Ф.Сайитова, 

марҳуманинг қонуний вакили А.Халиков ва фуқаровий даъвогар 

Г.Мелиқуловаларга тушунтиришни лозим топди. 

Бинобарин, Ўзбекистон Республикаси Жиноят-процессуал 

кодексининг 454-457, 463, 465-468, 471, 472, 473-моддаларига асосланиб, суд 
 

Ҳ У К М    Қ И Л Д И: 
 

Мамиров Элдоржон Марифжонович (Mamirov Eldorjon Marifjonovich), 

Ўзбекистон Республикаси Жиноят кодексининг 266-моддаси 2-қисмида 

назарда тутилган жиноятни содир этганликда айбли деб топилсин.  

Э.Мамировга Ўзбекистон Республикаси ЖКнинг 266-моддаси  

2-қисми билан ЖК 57-моддаси қўлланилиб, ЖКнинг 45-моддасига асосан  

2 (икки) йилга транспорт воситаларини бошқариш ҳуқуқидан маҳрум қилинган 

ҳолда ҳар ойлик иш ҳақининг 20 (йигирма) фоизи миқдорини давлат 

даромади ҳисобига ушлаб қолиш шарти билан 3 (уч) йил ахлоқ тузатиш 

ишлари жазоси тайинлансин. 

Ахлоқ тузатиш ишлари жазосининг ижросини назорат қилиш мазкур 

жазо ижросини назорат қилувчи органлар белгилаб берадиган жойларда 

ўтаттирилсин ва жазо муддати маҳкум ишга жойлашиб, ҳақиқатда иш 

бошлаган кундан бошлаб ҳисоблансин. 

Ахлоқ тузатиш ишлари жазосини ижро қилиш Сурхондарѐ вилояти, 

Денов туман ИИБ Пробация бўлими зиммасига юклатилсин. 

Транспорт воситаларини бошқариш ҳуқуқидан маҳрум қилиш 

жазосининг муддати ҳукм қонуний кучга кирган кундан бошлаб ҳисоблансин. 

Транспорт воситаларини бошқариш ҳуқуқидан маҳрум қилиш жазосини 

ижро қилиш Сурхондарѐ вилояти ИИБ ЙҲХБ бошлиғи зиммасига 

юклатилсин. 

Э.Мамировга нисбатан қўлланилган гаров эҳтиѐт чораси бекор 

қилиниб, Қашқадарѐ вилоят ИИБ “Микрокредитбанк” АТБ Қашқадарѐ 

вилоят филиали ҳисоб рақамига тўланган 4.460.000 сўм пуллар гаровга 

қўювчи Э.Мамировга қайтарилсин 

Жиноят оқибатида етказилган моддий ва маънавий зарарларни 

ундириш масаласида низо келиб чиқса, фуқаролик суд ишларини юритиш 

тартибида даъво келтириш ҳуқуқи борлиги жабрланувчи Ф.Сайитова, 

марҳуманинг қонуний вакили А.Халиков ва фуқаровий даъвогар 

Г.Мелиқуловаларга тушунтирилсин. 

Ҳукмдан норози тарафлар ҳукм эълон қилинган кундан, маҳкум ва 

жабрланувчи, марҳуманинг қонуний вакили ва фуқаровий даъвогар ҳукм 

нусхасини қўлга олган кундан бошлаб, йигирма сутка ичида шу суд орқали 

Қашқадарѐ вилоят судининг жиноят ишлари бўйича судлов ҳайъатига 

апелляция тартибида шикоят қилишга, прокурор эса протест келтиришга 

ҳақлидирлар. 
 

Раислик қилувчи           Н.Ашуров 

